
 

Ulinzi wa Usalama 

unaojumuisha Kituo cha 

Rasilimali na Usaidizi 

Kanuni za Maadili: Swali na Jibu 

SWALI LA 1. Kanuni za Maadili ni nini? 

Kanuni za Maadili (Kanuni) ni mjumuisho wa kimaandishi wa sheria, misingi, maadili, na 
tabia ambazo shirika linatarajia kutoka kwa kila mmoja anayelifanyia kazi au 
anayeshirikiana nalo. Kanuni za Maadili zinapaswa kuunga mkono sera na miongozo 
mingine yote ya shirika. 

SWALI LA 2. Kanuni za Maadili hufanya nini? 

Kanuni za Maadili zinahakikisha uelewa wa pamoja wa aina gani ya tabia inayotarajiwa 
kwa wafanyakazi na washirika. Inawawezesha wafanyakazi na watumiaji wa huduma 
kutambua tabia zisizokubalika na kuzifichua ipasavyo.  

SWALI LA 3. Kwa nini mashirika yawe na Kanuni za Maadili? 

Kuwa na seti ya kimaandishi ya misingi, maadili na tabia huunda hali ya pamoja ya 
kusudi na namna ya kuwa. Inaboresha uaminifu, imani na uwajibikaji wa shirika. 

SWALI LA 4. Kanuni za Maadili ni kwa ajili ya nani? 

Kanuni za Maadili ni kwa ajili ya kila mtu anayehusishwa na shirika. Zinapaswa 
kujulikana na kueleweka katika ngazi zote kutoka kwa watumiaji wa huduma na watoa 
huduma hadi wasimamizi waandamizi na wajumbe wa Bodi ili wafanyakazi na washirika 
waweze kuwajibishwa nazo. 

SWALI LA 5. Nini kinapaswa kujumuishwa katika Kanuni za Maadili? 

Kanuni za Maadili zinapaswa kupendekeza viwango vya tabia ya kimaadili ikiwa ni 
pamoja na (lakini haiishii kwenye) mahitaji yafuatayo: 

• Kutenda kwa njia iliyo salama, ya kimaadili, na inayolingana na sheria na kanuni, 
maadili, na tabia zinazotumika.  

• Kuibua maswali na kero ikiwa utagundua ukiukaji unaowezekana wa Kanuni za 
Maadili, sheria au kanuni.  

• Kushirikiana kikamilifu wakati wa kujibu uchunguzi au ukaguzi. 



 

 

SWALI LA 6. Kanuni za Maadili zinapaswa kuwa tofauti kwa Mashirika ya Watu Wenye 

Ulemavu (Organizations for Persons with Disabilities /OPDs)? 

Jibu fupi ni 'Hapana', mashirika yote yanapaswa kuwa na Kanuni za Maadili ambazo 
zinajumuisha watu wa hali zote. Hata hivyo, tunajua kuwa watoto na watu wazima walio 
hatarini wenye ulemavu wanaweza kukabiliwa na unyanyapaa na ubaguzi na kwamba 
wako katika hatari kubwa ya dhuluma na kudhurika/kuadhirika, kwa hiyo Mashirika ya 
Watu Wenye Ulemavu (OPDs) yanapaswa kuzingatia sana mazoea yao ya programu na 
mwenendo wa wafanyakazi wao na washirika. Kwa kuongezea, Mashirika ya Watu 
Wenye Ulemavu (OPDs) yanapaswa pia kujua kuwa Kanuni za Maadili za kawaida 
zinaweza kuwa hazifai kwa watoto wengine na watu wazima walio katika hatari walio na 
ulemavu ambao, kwa mfano, wanahitaji kutumia muda peke yao na mfanyakazi ili 
kukidhi mahitaji yao ya huduma na utu. Kwa hiyo, Mashirika ya Watu Wenye Ulemavu 
(OPDs) yanapaswa kutambua na kutafakari mahitaji ya watumiaji wa huduma zao katika 
ukuzaji wa Kanuni za Maadili za Shirika lao. Kanuni za Maadili zinapaswa kuungwa 
mkono na misingi ya jumla ya Mkataba wa Haki za Watu wenye Ulemavu (Convention 
on the Rights of People with Disabilities /CRPD).  

SWALI LA 7. Misingi ya jumla ya Mkataba wa Haki za Watu wenye Ulemavu (CRPD) ni 

ipi? 

Misingi nane inayoongoza ambayo ndio nguzo za Mkataba na kila kifungu chake ni: 

1. Kuheshimu utu asili, uhuru wa mtu binafsi ikiwa ni pamoja na uhuru wa kufanya 
chaguo za mtu mwenyewe, na uhuru wa watu  

2. Kutobagua 

3. Ushiriki kamili na unaofaa na ujumuishwaji katika jamii 

4. Kuheshimu tofauti na kuwakubali watu wenye ulemavu kama sehemu ya tofauti 
za wanadamu na ubinadamu 

5. Usawa wa fursa 

6. Upatikanaji 

7. Usawa kati ya wanaume na wanawake 

8. Kuheshimu uwezo unaobadilika wa watoto wenye ulemavu na kuheshimu haki ya 
watoto wenye ulemavu ili kuhifadhi utambulisho wao 

SWALI LA 8. Kanuni za Maadili zinapaswa kuendelezwa vipi? 

Kanuni za Maadili zinapaswa kuonyesha utamaduni wa shirika, maadili na tabia na kwa 
hiyo lazima ziwe zinamilikiwa na kueleweka katika ngazi zote kutoka kwa watumiaji wa 
huduma hadi wajumbe wa Bodi. Kawaida, Kanuni hizi zitatengenezwa kwa kulinda 
usalama na wafanyakazi wa rasilimali watu na maoni kutoka kwa timu husika na 
watumiaji wa huduma na kupitishwa na Bodi ya Wadhamini.  



 

SWALI LA 9. Tunahakikishaje njia shirikishi na inayojumuisha kukuza Kanuni za 

Maadili? 

Kila inapowezekana, rasimu ya Kanuni inapaswa kushirikiwa na watu ambao shirika 
linalenga kuwatumikia kwa mapitio na maoni. Hii inaweza kufanywa kwa njia ya mfululizo 
wa majadiliano ya kikundi cha kuzingatia kwa mfano. Mbinu shirikishi ya kuunda Kanuni 
za Maadili itahakikisha kupatikana kwake, kuhimiza umiliki, na kuongeza ufahamu wa 
watumiaji wa huduma juu ya haki zao na kile wanachoweza kutarajia kutoka kwa shirika. 
Itawapa nguvu ya kupaza sauti (kuongea) wakati kitu fulani hawakihisi kuwa sawa. 
Mbinu ya ushirikishaji inapaswa kufafanuliwa kwa kina katika mpango wa utekelezaji 
wenye kiwango halisi cha muda. 

SWALI LA 10. Tunatekelezaje Kanuni za Maadili?  

Kuzingatia sera za shirika ikiwa ni pamoja na Kanuni za Maadili inapaswa kuwa 
kimaandishi katika mikataba ya ajira. Kila mtu anayefanyia kazi shirika, chochote 
anachofanya, anatakiwa kuhitajika kusoma na kutia saini Kanuni hizo. Lazima kuwe na 
mfumo wa kuhakikisha wafanyakazi wote wanaelewa mahitaji ya Kanuni za Maadili ikiwa 
ni pamoja na mafunzo ya lazima ya kulinda usalama kama sehemu ya mchakato wa 
kuingiza waanzaji wapya, mafunzo ya kurudia mara kwa mara (angalau mara moja kwa 
mwaka), na mwanzoni mwa kila programu mpya.  

SWALI LA 11. Tunahakikisha vipi Kanuni za Maadili zinathaminiwa na kueleweka? 

Kanuni zinapaswa kuandikwa kwa lugha inayoweza kupatikana ambayo ni rahisi kutafsiri 
katika lugha za wenyeji, maandishi ya vipofu au seti ya picha au maumbo kulingana na 
hadhira ya shirika. Kanuni zinapaswa kuonyeshwa wazi katika maeneo ambayo 
watumiaji wa huduma hukusanyika. Kanuni zinapaswa kujadiliwa wazi katika vikao vyote 
vya mafunzo na katika warsha za watumiaji wa huduma. Nakala za Kanuni za Maadili 
zinapaswa kutolewa kwa watumiaji wote wa huduma na watoa huduma wa programu ili 
wajue ni tabia gani wanapaswa kuitarajia kutoka kwa wafanyakazi.  

SWALI LA 12. 'Marekebisho ya busara' ni nini? 

Marekebisho ya busara ni marekebisho yaliyofanywa ili kuhakikisha wafanyakazi au 
watumiaji wa huduma wenye ulemavu, au matatizo ya kiafya ya mwili au ya akili, hawawi 
wanyonge. Haya ni pamoja na lakini haiishi kwa, marekebisho ya mahitaji ya kimwili au 
ya kiakili au kukidhi mahitaji ya kidini. 

SWALI LA 13. "Sheria ya watu wazima wawili " ni nini? 

Sheria ya watu wazima wawili inamaanisha kuwa wakati wa mwingiliano na watu 
wazima walio katika hatari na/au watoto katika muktadha wa kazi, wafanyakazi 
wanapaswa kuhakikisha kuwa mtu mzima mwingine yupo kila wakati au anapatikana 
kwa urahisi. Kwa mfano, ikiwa mfanyakazi anahitaji kumchukua mtoto au mtu mzima 
aliye katika hatari kwenye chumba tulivu baada ya mshtuko anapaswa kuacha mlango 
ukiwa wazi na kukaguliwa mara kwa mara na mfanyakazi mwingine au anaejitolea. 



 

SWALI LA 14. Tunawezaje kutekeleza sheria ya watu wazima wawili wakati tunafanya 

kazi na watu ambao wana mahitaji ya huduma ya kibinafsi? 

Kanuni ya sheria ya watu wazima wawili inapaswa kutumika kila wakati ikiwa ni pamoja 
na wakati wa kufanya kazi na watu wazima walio katika hatari na watoto popote 
inapowezekana. Mbinu inayolingana ya sheria hii inapaswa kuchukuliwa wakati wa 
kufanya kazi na watu walio na mahitaji ya huduma ya kibinafsi, kama vile, msaada 
wakati wa kubadilisha au kwenda chooni ili kuhakikisha usalama na utu wa mtoto au 
mtu mzima aliye katika hatari unabaki kuwa muhimu. Wafanyakazi na wanaojitolea 
wanapaswa kufanya kazi na watumiaji wa huduma na watoa huduma ili kukubaliana 
michakato wazi kuhusu sheria ya watu wazima wawili kulingana na kile kinachohitajika 
na sahihi kwa kuwalinda salama na kudumisha utu wao, mchakato huu unapaswa kuwa 
kimaandishi, na idhini kupatikana na kuhifadhiwa kabla ya kuanza kwa programu 
yoyote. 

SWALI LA 15. Napaswa kufanya nini nikidhania mtu fulani amekiuka Kanuni za 

Maadili? 

Ni sharti la lazima kwamba lalamiko lolote au kero inayohusu ukiukaji wa Kanuni za 
Maadili inaripotiwa.  

SWALI LA 16. Ukiukwaji wa Kanuni za Maadili unapaswa kuripotiwa vipi? 

Katika tukio la kwanza, unapaswa kuripoti kwa msimamizi wako. Ikiwa hujisikii vizuri 
kuripoti kwa msimamizi wako (kwa mfano, ikiwa unahisi ripoti hiyo haitachukuliwa kwa 
uzito, au ikiwa msimamizi wako amehusishwa na kero hiyo), unapaswa kuripoti kwa 
mfanyakazi mwingine anayefaa. Huyu anaweza kuwa, meneja mwandamizi, mratibu wa 
kulinda usalama au mwanachama wa Timu ya Utumishi /Rasimimali Watu (Human 
Resource /HR). 

 

SWALI LA 17. Tunapaswa kuwa na sera gani zingine za kusaidia kuwalinda watumiaji 

wa huduma zetu? 

Ili kudhibiti hatari za kulinda usalama kwa ufanisi, mashirika yanahitaji kuwa na sera na 
taratibu zinazofaa, pamoja na (lakini haiishi kwenye):  

• Kanuni za Maadili.  

• Sera ya Kupuliza filimbi  

• Sera ya kulinda usalama.  

• Taratibu za usalama na ulinzi. 

Baadhi ya mashirika huchagua kuingiza Kanuni za Maadili katika Sera yao ya Kulinda 
usalama au kuijumuisha kama kiambatanisho cha sera. Hii inaweza kusaidia 
kuhakikisha kujulikana hata hivyo, Kanuni za Maadili lazima pia zifanye kazi kama hati 
inayosimama peke yake inayoweza kuchapishwa.  

 

 

 



 

 

 

 

  

 

 

 

 

 

 

 

 

 

 

 



 

KIOLEZO: [Jina la Shirika la Watu wenye Ulemavu (OPD)] Kanuni za Maadili 

Kanuni za Maadili hizi zinatumika kwa wafanyakazi wote, wanaojitolea, na washirika, wa 
kimataifa na wa ndani, walioajiriwa au walio na mkataba na [Shirika ya Watu wenye 
Ulemavu (OPD)]. 

Madhumuni ya Kanuni hizi za Maadili ni kuweka bayana mwenendo unaotarajiwa wa 
wafanyakazi wa [Shirika ya Watu wenye Ulemavu (OPD)], wanaojitolea na washirika, 
wakati wakiwa chini ya mkataba na shirika, na huunda sehemu ya mikataba yote ya 
ajira. Kanuni za Maadili zinatumika wakati wote. Ukiukaji wa Kanuni za Maadili ni sababu 
za hatua za kinidhamu, hadi na ikiwa ni pamoja na kufukuzwa. 

Kwa kusaini hati hii, nakubali:  

• Kusoma na kuzingatia Sera ya Kulinda Usalama na Kanuni hizi za Shirika la Watu 
wenye Ulemavu [OPD's].  

• Kuripoti kero zozote au matukio kulingana na taratibu zilizolainishwa katika sera.  

• Kuongeza uelewa wa sera na Kanuni za Maadili katika mazingira yangu ya kazi. 

Kufanya kazi na watoto na watu wazima walio katika hatari 

Nita 

• Kuwa mwangalifu kwa tamaduni tofauti, imani, na maoni, na kushughulikia tofauti 
za uwezo wa kimwili au kiakili, rangi, jinsia, ujinsia, na asili ya kijamii kwa heshima 
na hadhi. 

• Hakikisha mguso wa kimwili kila wakati unafaa na siyo uvamizi wa faragha ya mtu 
huyo, ambapo mguso wa kimwili ni muhimu ili kutoa huduma kwa watu wengine 
wenye ulemavu, nitahakikisha kuwa kuna makubaliano na idhini kutoka kwa watu 
wenyewe. 

• Tumia njia chanya, zisizo za vurugu kudhibiti tabia. 

• Hakikisha matumizi ya 'Sheria ya Watu Wazima Wawili'. Hii inamaanisha, wakati 
wa kuingiliana na watu wazima walio katika hatari na/au watoto katika muktadha 
wa kazi, nitahakikisha kuwa mtu mzima mwingine yuko kila wakati au anaweza 
kufikiwa kwa urahisi. Ikiwa sheria ya watu wazima wawili haiwezekani kwa mfano 
wakati wa kufanya kazi na watu walio na mahitaji ya huduma ya kibinafsi, kwa 
mfano, msaada wakati wa kubadilisha au kwenda chooni usalama na hadhi ya 
mtoto au mtu mzima aliye katika hatari vitabaki kuwa muhimu. Nitafanya kazi na 
wafanyakazi wengine na mtumiaji wa huduma na mtoaji huduma kukubaliana 
michakato wazi kuhusu sheria ya watu wazima wawili kulingana na kile 
kinachohitajika na kinachofaa kuwalinda salama na kudumisha utu wao, 
mchakato huu utawekwa kimaandishi, na idhini itapatikana na kuhifadhiwa.  

• Daima heshimu utu wa mtu binafsi na hitaji lake la kulindwa kwa usalama wakati 
wa kupiga picha, kutengeneza filamu au kuandika taarifa. 

• Jihadhari na kwa bidii tafuta kupinga ubaguzi na unyanyapaa ambao baadhi ya 
watoto na watu wazima walio katika hatari wenye ulemavu wanaweza kukabiliwa 
nao. 

• Hakikisha kwamba wakati wa kupiga picha, kutengeneza filamu au kuhoji watoto 
na watu wazima walio hatarini, idhini hiyo iliyoarifiwa imepatikana, watu wamevaa 
vizuri na hawaonyeshwi kwa njia ya unyanyasaji, ya kuchochea ngono, 



 

inayodhalilisha au isiyofaa kitamaduni au ambayo inawaonyesha wao kuwa 
kutegemea mtazamaji.  

• Hakikisha kuwa chombo cha habari chochote kinalinda faragha ya mtu huyo na 
kwamba hakuna habari inayotambulika ya kibinafsi (Personally Identifiable 
Information /PII) inayoshirikiwa, hii ni pamoja na habari inayotambulika ya 
kibinafsi (PII) inayohusiana na watoto na aina ya watu wazima walio katika hatari 
ya kuharibika. 

• Mjulishe meneja husika tukio lolote linaloweza kutokea, dhuluma au kero ambazo 
nashuhudia, kufahamishwa, au kushuku ambayo huonekana kukiuka viwango 
vilivyomo katika hizi Kanuni za Maadili. 

• Jibu kero za kulinda usalama kulingana na itifaki ya kuripoti ya Shirika la Watu 
Wenye Ulemavu [OPD]. 

• Zingatia uchunguzi wowote unaoongozwa na taasisi rasmi (yakiwemo 
mahojiano) na toa taarifa yoyote muhimu. 

• Hakikisha mwenendo wangu unaungwa mkono na misingi inayoongoza ya 
Mkataba wa Haki za Watu Wenye Ulemavu (CRPD).  

Sitawahi 

• Shiriki katika matendo ya ngono na watoto (watu walio chini ya umri wa miaka 
18). Imani ya kimakosa katika umri wa mtoto siyo utetezi. 

• Kubadilishana pesa, ajira, bidhaa, au huduma kwa ngono, pamoja na upendeleo 
wa kijinsia au aina zingine za tabia ya kuaibisha, kudhalilisha au tabia ya 
unyonyaji.  

• Kuruhusu au kwa njia yoyote kumlazimisha mtu mzima aliye katika hatari, au 
mtoto, kushiriki katika aina yoyote ya shughuli za ngono, halisi au zilizoigwa, 
kwenye wavuti au kwa njia nyingine yoyote. 

• Kushiriki katika mahusiano ya kingono na watumiaji wa huduma kwani 
yanategemea kiasili mienendo ya nguvu isiyo sawa. 

• Kushiriki katika shughuli zozote za kibiashara za unyonyaji na watoto au watu 
wazima walio katika hatari ikiwa ni pamoja na ajira ya watoto (kwa mfano, 
utumwa wa nyumbani 1, ombaomba mitaani) au aina yoyote ya usafirishaji 
haramu.  

• Kufanya maoni au matendo ya kupendekeza ngono kwa mtoto au mtu mzima 
aliye katika hatari.  

• Kumshambulia kimwili mtoto au mtu mzima aliye katika hatari wala kutumia aina 
yoyote ya adhabu ya viboko kama hatua ya nidhamu bila kujali kanuni za kijamii. 

• Kuruhusu, au kushiriki katika tabia na watu wazima au watoto ambayo ni 
kinyume na sheria, isiyo salama au ya dhuluma, ikiwa ni pamoja na kuwa sehemu 
ya mazoea mabaya ya jadi, ya kiroho, ya kitamaduni au ya utumiaji wa dawa za 
kulevya. 

• Kamwe kimhemko au kisaikolojia kumdhulumu mtoto au mtu mzima aliye katika 
hatari ikiwa ni pamoja na kutenda kwa njia zinazokusudiwa kuaibisha, 
kudhalilisha, kudharau, au kudhalilisha wengine.  

 
1 'Utumwa wa Nyumba ya Mtoto' haujumuishi usaidizi wa nyumba mara chache, utunzaji wa watoto, bustani ya jikoni wakati wa 

likizo ya shule au kazi za nyumbani kwa jumla nje ya muda wa shule. 



 

• Kusaidia watu wazima walio katika hatari au watoto walio na vitendo vya asili ya 
karibu au ya kibinafsi, ambayo wanaweza kujifanyia.  

• Kutumia muda mwingi peke yangu na mtu mzima aliye katika hatari, au mtoto, 
mbali na wengine, nyuma ya milango iliyofungwa au katika eneo lililotengwa 
(kulingana na 'Sheria ya Watu Wazima Wawili') 

• Kumchukua mtu mzima aliye katika hatari, au mtoto, ambaye amehusika katika 
programu yetu, nyumbani kwangu, au kuwatembelea nyumbani kwao ambapo 
ningeweza kuwa peke yangu pamoja nao. 

• Kulala kwenye kitanda kimoja au chumba kimoja na mtu mzima aliye katika hatari 
au mtoto niliyemkuta kupitia kazi au kuwaruhusu wakae usiku kucha nyumbani 
kwangu. 

• Kumchukua mtu mzima aliye katika hatari au mtoto niliyemkuta kupitia kazi peke 
yake kwenye gari isipokuwa ikiwa ni lazima kabisa, na tu kwa idhini ya 
mzazi/mlezi na idhini ya usimamizi. 

Kudumisha uadilifu na sifa ya [Shirika la Watu Wenye Ulemavu /OPD], kuhakikisha 

kwamba mwenendo wangu wa kitaalam na wa kibinafsi unalingana na maadili na 

viwango vya [Shirika la Watu Wenye Ulemavu /OPD] 

• Nitawatendea haki watu wote kwa heshima na hadhi.  

• Nitazingatia uaminifu, haki, maadili, na uwajibikaji katika kila ninachofanya. 

• Nitajitolea kuchukua jukumu langu katika kujenga utamaduni wa uwazi na 
uwajibikaji wa pande zote mahali pa kazi, ambapo watu husikilizwa na 
kuheshimiwa kama watu binafsi. 

• Nitasaidia kuunda na/au kudumisha mazingira ambayo ni jumuishi, kufanya 
marekebisho ya busara kwa mahitaji ya mtu binafsi; (pamoja na lakini haiishii 
kwenye; marekebisho ya mahitaji ya kimwili au ya kiakili na kwa mahitaji ya 
kidini). 

• Nitahakikisha kwamba mwenendo wangu hauleti [Shirika la Watu Wenye 
Ulemavu /OPD] katika sifa mbaya na hauathiri au kudhoofisha uwezo wangu wa 
kuchukua jukumu ambalo nimeajiriwa. 

• Wakati wa kufanya kazi katika muktadha wa kimataifa au kusafiri kimataifa au 
kitaifa kwa niaba ya [Shirika la Watu Wenye Ulemavu /OPD], nitazingatia sheria 
zote za mitaa na kuwa mwangalifu kwa mila za wenyeji 

• Sitafanya kazi chini ya ushawishi wa pombe au matumizi, au kuwa na, vitu 
haramu kwenye majengo au malazi ya [Shirika la Watu Wenye Ulemavu /OPD]. 

Nitahakikisha usalama, afya na ustawi wa wafanyakazi wote wa [Shirika la Watu 

Wenye Ulemavu /OPD] na wafanyakazi wanaohusika (wanaojitolea, washirika, wauzaji 

na wakandarasi) 

• Nitazingatia mahitaji yote ya kisheria na ya afya na usalama ya kishirika kwa 
nguvu katika eneo langu la kazi. 

• Nitazingatia miongozo yoyote ya usalama wa ndani na nitafanya kazi kwa bidii 
katika kuarifu usimamizi wa mabadiliko yoyote muhimu kwa miongozo hiyo. 



 

• Nitajiendesha kwa njia kama kuepuka hatari yoyote isiyo ya lazima kwa usalama, 
afya na ustawi wa mimi mwenyewe na wengine, pamoja na mashirika washirika 
na jamii ambazo tunafanya nazo kazi. 

Nitawajibika kwa matumizi ya habari, mali na rasilimali ambazo ninapata kwa sababu 

ya ajira yangu na [Shirika la Watu Wenye Ulemavu /OPD] 

• Nitahakikisha kuwa ninatumia mali na rasilimali za [Shirika la Watu Wenye 
Ulemavu /OPD] nilizokabidhiwa kwa njia ya uwajibikaji na nitahesabu-nitawajibika 
kwa/nitaelezea/nitaonyesha jinsi nimetumia pesa na mali yote. 

• Sitatumia [Shirika la Watu Wenye Ulemavu /OPD] vifaa vya Teknolojia ya Habari 
(Information Technology /IT), programu au barua-pepe na majukwaa ya 
mitandao ya kijamii kushiriki katika shughuli ambazo ni kinyume cha sheria chini 
ya sheria za ndani au za kimataifa au zinazohimiza mwenendo ambao unaweza 
kuwa kosa la jinai. Hii hujumuisha nyenzo yoyote inayotisha au kunyanyasa 
kikundi chochote kulingana na sifa zilizolindwa au inahimiza msimamo mkali. 

• Sitatumia vifaa vya [Shirika la Watu Wenye Ulemavu /OPD] vya Teknolojia ya 
Habari /IT kutazama, kupakua, kuunda, kusambaza au kuhifadhi katika muundo 
wowote nyenzo zisizofaa au za dhuluma ikiwa ni pamoja na lakini haiishii kwenye 
ponografia au onyesho la dhuluma ya watoto. 

Nitafanya majukumu yangu na kufanya maisha yangu binafsi kwa njia ambayo 

inaepuka migongano ya maslahi 

• Nitatangaza maslahi yoyote ya kifedha, ya kibinafsi, au ya familia (au ya uhusiano 
wa karibu sana) katika maswala ya biashara rasmi ambayo inaweza kuathiri kazi 
ya [Shirika la Watu Wenye Ulemavu /OPD]. 

• Sitashiriki katika kutoa faida, mikataba ya bidhaa au huduma, ajira, au ukuzaji 
ndani ya [Shirika la Watu Wenye Ulemavu /OPD], kwa mtu yeyote ambaye nina 
maslahi naye ya kifedha, ya kibinafsi, ya familia (au uhusiano wa karibu sana). 

• Nitaomba ruhusa kabla ya kukubali kuteuliwa kama mgombeaji anayetarajiwa au 
jukumu lingine rasmi kwa chama chochote cha siasa. 

• Sitakubali zawadi muhimu au malipo yoyote kutoka kwa serikali, jamii ambazo 
tunafanya kazi nao, wafadhili, wasambazaji na watu wengine ambao nimepewa 
kutokana na ajira yangu na [Shirika la Watu Wenye Ulemavu /OPD]. 

• Nitahakikisha kuwa matumizi yangu ya mitandao ya kijamii hayadharau au 
kuliweka [Shirika la Watu Wenye Ulemavu /OPD] katika sifa mbaya.  

• Nitaarifu [Shirika la Watu Wenye Ulemavu /OPD] ikiwa nitapatikana na hatia ya 
mashtaka yoyote ya jinai ningali na ajira yangu. 

Nitashikilia usiri 

• Nitafanya utunzaji unaofaa katika maswala yote ya biashara rasmi, na siyo kutoa 
taarifa yoyote ya siri inayohusiana na watumiaji wa huduma2, wenzangu, mambo 
yanayohusiana na kazi au habari yoyote nyeti isipokuwa ikitakiwa kisheria 
kufanya hivyo. 

 
2 Habari ambayo inahitaji kushirikiwa kusaidia uchunguzi wa ulinzi wa usalama itashirikiwa kwa msingi wa 
'hitaji la kujua'. 



 

Wajibu wa Kuripoti  

Naelewa kuwa ni sharti la lazima kuripoti malalamiko yoyote au kero kuhusiana na 
ukiukaji wa Kanuni hizi kwa msimamizi wangu. Ikiwa sijisikii vizuri kuripoti kwa msimamizi 
wangu (kwa mfano ikiwa ninahisi kuwa ripoti hiyo haitachukuliwa kwa uzito, au ikiwa 
msimamizi wangu amehusishwa na kero hiyo) naelewa kwamba ninapaswa kuripoti kwa 
mfanyakazi mwingine anayefaa. Kwa mfano, meneja mwandamizi, mratibu wa kulinda 
usalama au mshiriki wa Timu ya Rasilimali Watu (Human Resource /HR). [Shirika la 
Watu Wenye Ulemavu /OPD] limejitolea kuhakikisha kuwa malalamiko au kero zote 
hushughulikiwa kwa siri bila hofu ya kulipiza kisasi kwa mlalamikaji.  

Mkataba Wangu  

Nimesoma, nimeelewa na nakubali kutii Kanuni za Maadili za [Shirika la Watu wenye 
Ulemavu /OPD] na naelewa kuwa ninaweza kukabiliwa na hatua za kinidhamu na 
mashtaka ya jinai yanayowezekana katika kesi ya zingine zilizo hapo juu ikiwa sitaifuata. 

 

Jina:        Tarehe: 

 

Saini: 

 

 


